
   Иван Ивник | Сăвă

   Лăпкă мар-çке Урал шывĕ,

Ахăрать, йĕрет.

Урал шывĕ çийĕн харсăр

Пулемет кĕрлет.



Хура хумлăн, хĕрлĕ юнлăн

Пăтранать Урал.

Тăшмансем çитсе çывхарчĕç,

Килчĕç хуп-хура.



Тăшмана ялан çĕнтернĕ,

Çĕмĕрнĕ Чапай.

Сăртсем урлă, хирсем урлă

Каçнă вăл чаппа.



Казаксем-и çывхараççĕ,

Е килет Колчак, —

Чапая ялан та паллă

Çĕнтерӳ анчах.



Колчака вăл хуса янă, —

Ирĕкре Урал.

Анчах вилчĕ пирĕн паттăр —

Путрĕ авăра.



Çитĕнет Совет çĕршывĕ,

Çĕкленет пĕрмай.

Çĕн тĕнчешĕн пуçне хучĕ

Командир Чапай.



Хулара халь юрă, юрă,

Юрă — ялсенче.

Асăнса юрлатпăр эпĕр

Паттăрсем çинчен.

  